
MeTi, beste gauza batzuen artean, aditua  zen ere besteen ezagupenean eta askatasunaren aldeko borrokan.

Bere ospearen berri Tu-ri iritsi zitzaion, hau urrutiko herri batetik etorria zen  jakinduria hura 

bereganatzekotan.

Mendi eta arriskuak zeharkatu zituen, gosea eta egar ria jasan zituen, amodioak eta beste jakinduriak 

baztertu zituen, bere asmo bakarra maisuarengana iritsi eta goi mailako ezaguera lortzea zen . Ondoren, bere 

jatorrira itzultzean, salbatzaile eta haintzakotzat hartua izango zen, zabarkeria, gehik eriak, lapurretak  eta 

zapalkuntzak,  suntsituko  baitzituen.

Asmo hauen eraginez, bideko nekeetaz ohartu gabe, MeTirengana hurbilduko zuen bide zuzena onartzen 

zuen bakarrik.

Azkenean, bere aurrera iritsi zen. MeTik  gozotasunez jaso zuen. Bere txabolan sartu arazi eta esan zion:
- “ Bideko hautsak eta izerdiak kendu nahi badituzu, garbi zaitezke, nik bitartean, gazta, ogia eta ardoa  

prestatuko  ditut  duzun nekea leuntzeko.

Baina, Tuk ezagutzeko jakinminez honela erantzun zion:
“ Maisu, ez ditut zaintzen horrelako gauzak. Nire desioak hiltzen eta beharrak gutxitzen ikasi dut.

 Hainbeste erakutsi behar didazu! Maisu, hitz egin iezadazu gizakietaz eta nire  bihotza pozez beteko  da”.

MeTik  eztiki begiratu zuen eta honela esan: - “ eser zaitez ba”. 
Tu MeTiren aurrean eseri  zen. Zeru urdineko hodei zendalen artean zintzilikaturik zegoen arratsalde 

hartan, honela aholkatu zuen Metik:
- “ Eser zaitez lasai, har itzazu  sekulako ogi, gazta eta ardo hauek. Goza itzazu eta atsedena hartzazu 

bitartean”.

Tu urduri sentitzen zen. Etzuen janaririk dastatu, ezta arratsaldea begiratu , banbuzko kainaberen artean 

mugitzen zen haizearen soinurik entzun ere ez, etzuten lasaitu baratz ertzetik zihoazen  uren  ibilaldiak. 

Eta estuturik, agitazioz eskatu  zuen:
- “Maisu prest nago. Ez zaitez nitaz arduratu. Gogorra naiz, uko egiten ikasi nuen. Duzun jakintasuna 

zurrupatu nahi nuke eta horrela  baliagarria izango natzaio nire herriari.

- “ TU, ondo eserita al zaude? eroso al zaude? gustura sentitzen al zara? ardo  edo ur freskorik nahi al 

duzu?...”
-  “Maisu ondo nago. Ez dut ezer behar, zure ezaguera bakarrik”.
Eta TU isildu egin zen itxaroten zuen bitartean.

MeTik lasaiki, eztiki begiratzen zion. Ardoz bete zituen bi edalontzi eta eskainiz makurtu zen.

 TUk ezpainak bustitzeko haina probatu zuen: etzuen jakin zein usain, margo edo zapore zuen ardo hark.

Begiradaz  kinatzen zuen MeTi. Bainan MeTik, lur reko jakintsua, lasaitasunez jasaten zuen, sarrerako 

atetik larreak ikusten zituen, zuhaitzetako hostoen zur rumurruak entzuten zituen, uraren baretasunarekin 

amets egiten zuen.
- “ TU, lasai al zaude? atsedena hartu al duzu? nire lurra gustukoa al duzu?
- “O, maisu gorena! Nola kezka zaitezke hain gauza txikietaz, gizakien askatasunaren sekretuataz jakiteko 

irrikitan iritsi naizenean?...”

MeTik, ardo edalontzia eskuartean hartu eta birakatzen hasi zen, eguzki izpiekin dizdiraka has zedin. 

Lurrari  eta TUren begiei begiratu  ondoren honela esan zuen :
- Lurra ezagutzen ez duen gizakiari, ondokoen laguntasunetaz gozatzen ez dakienari, gosea eta egarria 

lagunek emandako ogi eta ardoarekin asetzen ez  duenari, zertarako balio dio askatasunera iristeko bidea 

jakitea bizi duenarekiko maitasunaren jakinduria  mesprezatzen badu?
 
Zertarako balio dio gizaki gogorrari jakinduri guztia, lur, ur, etxe, adiskidetasun, maitasun, lan erraz, 

entzute, zaintzak, gazta eta ardoaren erreferentziak falta baditu? Gizaki batek ezin badu gozatu bizia 

gizatartu eta berezkoa egiten duenetaz, zertarako balioko dio askatasuna lortzeko bor rokak?  Hori da 

jakinduria: maite dugunarengatik borrokatzen dugu. Eta  gozatzen dugun horren ezaguera da bakarrik 

baliagarria”.

Ondo eserita al zaude?

